16.02.09

Мектеп басшыларына!

             Мүшайраның шарттары : 

1.1.Мақатаев оқуларына қатысатын оқушының жан-жақты дарынды поэзияны сүйетін, оны тақырыбына сай талдай білетін сыншыл жұмысқа бейімі бар, өлеңді мәнерлеп көркем оқи алатын қасиеті әрі ақындық талабы болуы шарт.

 М.Мақатав оқуларына үміткер ақиық ақын М.Мақатаевтың шығармашылығын жақсы білуі керек және кез-келген өлеңін талдай алуы қажет.Сонымен бірге талапкер шығармашылық қабілетін танытуы керек.

1.2. «Менің пірім- Мұқағали» айдарында оқушы Мұқағалидың бір өлеңін ой кестесіне сай көркемдеп оқиды, жүріс-тұрыс мәдениеті, өзін сахнада ұстауы үлгілік дәрежеде болуы тиіс ( 5-10 балл) 

1.3. « Жауқазын жыр жанымды жүр мазалап...» айдарында оқушы өз туындысын оқиды. Оның көркемдігі, ойлылығы, оқу мәнеріне, жатқа оқуына назар аударылады.(5-10 балл)

1.4. « Жыр эстафетасы» айдарында үміткерлер « Аққулар ұйықтағанда», «Райымбек, Райымбек» поэмаларын жатқа толық білуі керек. Оқушылар жеребе бойынша таңдауына түскен поэманы жатқа айту арқылы өзара сынға түседі. 

1.5. Берілген ұйқасқа өлең құрайды.  Берілген дайын ұйқасты пайдалана отырып, тұжырымды, түйінді бір шумақ өлең туғызу. Ол ұтымды, жұрт көңілінен шығардай болғаны абзал.( 5-10 балл)

1.6. «Өлеңнен өрілген ой» айдарында үміткер берілген  Мұқағали өлеңдерінің шумақтары бойынша оның тақырыптық  мазмұнын ашады, көркем ой кестесімен тақырыпты дамытады. Мұнда шешендігі, ой жүйелілігі, ұтымды жауабы ескеріледі. Мәселен «Көшеді өлең, немесе өшеді өлең» немесе «Шеше, сен бақыттысың , тербете бер, Құба талдан иілген бесігімді» деген тақырыптағы өлеңдерінен ой өрістету.( 5-10 балл) 

1.7. «Мұқағали мұрасын кім көп біледі» - сұрақ-жауап ойыны. Бұл « Ғасыр көшбасшысы» ойынындағы « Жорға» ойыны секілді, 1 минутта 10 сұрақтың қаншасына жауап берді, әрі оның нешеуі дұрыс екендігі ескеріледі. Әр дұрыс жауап 1 ұпай.

М..Мақатаев оқуларына  жалпы білім беретін беретін мектептердің  7-11 класс оқушылары қатыса алады.

М.Мақатаев оқуының жаңа ережелері бойынша сұраныс қабылданады. Қатысатын оқушының аты-жөні, класы, дайындаушы мұғалімнің аты-жөні толық жазылуымен қатар, қатысатын айдары көрсетілсін. Байқау өткізілетін күн қосымша хабарланады. 

                                                                          Әдіскер      А.Тамашева 

                                                                                   №36 кабинет 
16.02.09.

Орыс және аралас тілді мектептердің  басшыларына! 

      Қалалық «Қазақ тілі» қоғамы бастауыш ұйымы орыс және аралас мектептердің орыс кластарында оқитын өзге ұлт оқушыларымен мерекелік сайыс өткізетінін хабарлайды. Сайысқа 7,8,9 класс оқушылары қатыса алады. Олар: «Алтын күн аспаны,Алтын дән даласы» тақырыбында 6-10 беттік шығармаларын 27 ақпанға дейін тапсырады. Еңбекте қазақ халқының мәдениеті мен ұлттық салт-дәстүрі, тілі мен шешендік өнері,ел бірлігі жайлы айтылып, оқушының қазақ тіліне - мемлекеттік тілге құрметі мен отансүйгіштік сезімі ашылу керек.. 

Еңбек қаралғаннан кейін олардың ішінен ең үздік 12 оқушы іріктеліп алынып, олар қорытынды сайысқа шақырылады. Жұмыс тек қолмен (компьютермен терілген жұмыстар қабылданбайды) жазылу керек. Сайыстың кейінгі турының өтетін жері,күні мен уақыты қосымша хабарланады,алдын-ала сайыс бағдарламасы беріледі. Қосымша мәліметтер алу үшін қалалық ұйыммен хабарласыңыздар. 

Жұмыстар Т.Ахтанов көшесі,50 үй.Қала әкімдігінің ғимараты,2 бөлмеде қабылданады. Тел.21-26-42.

Халықаралық «Қазақ тілі» қоғамы  Ақтөбе қалалық ұйымының төрағасы Ә.Есмахан.

16.02.09

Білім мекемелерінің басшыларына!

    Ақтөбе қалалық     Халықаралық «Қазақ тілі» қоғамы бастауыш ұйымы 2009 жылдың 

1 қаңтарынан бастап  қоғам мүшелерінен жиналатын мүшелік жарналардың мөлшеріне басқарма мәжілісінің 24.12.2008ж.№02-4 қаулысына сәйкес өзгерістер енгізілген хабарлайды.

Қаулыдан үзінді

1.2009 жылдың 1 қаңтарынан бастап қоғам мүшелерінен жиналатын жарнаның мөлшері әр адамға төмендегідей болып белгіленсін:

	
	1 айға         
	1 жылға 

	еңбек ететін қызметкерлерден   
	25 теңге  
	 300 теңге

	колледж студенттерінен 
	3 теңге 
	36 теңге 

	КТЛ оқушыларынан
	2 теңге 
	 24 теңге                                     

	Мектеп оқушыларынан 
	1 теңге 
	            12 теңге 


2.Аталған қаулының 1 тармағының орындалуы бастауыш ұйым төрағалары мен қазынашыларына міндеттелсін. 

3.Кәсіпорын,мекеме және оқу орындарының басшыларынан өздеріндегі бастауыш ұйым мүшелерінен жарналардың толық жиналып, қалалық ұйымның есепшотына түсуіне немесе қолма-қол тапсырылуына қолдау көрсетуі және көмектесуі сұралсын..

        Ақтөбе қалалық ұйымның 

         басқарма төрағасы                                                           Ә.Н.Есмахан
